
КъБР-м  и  Правительствэм

УФ-м и Президент Путин Вла-
димир Москва зэрыщы хуэзам 
кърикIуа унафэхэм щыгъуазэ 
ищIын папщIэ,  КъБР-м и Iэта-
щхьэ КIуэкIуэ Казбек Правите-
льствэм хэтхэмрэ муниципа-
льнэ администрацэхэм я уна-
фэщIхэмрэ яIущIащ жэ п-
уэгъуэм и 25-м.

ЗЭIУЩIЭМ республикэм и Iэ-
тащхьэм и гугъу щищIащ 
блыщхьэ кIуам езыгъэблэгъа 
УФ-м и Президентым и пащхьэ 
ирилъхьа и къэпсэлъэныгъэм. 
Абы хэтащ КъБР-м и Прави-
тельствэм и унафэщI Мусуков 
Алийрэ КъБР-м и Iэтащхьэм и 
Администрацэм и УнафэщI 
 Къуэдзокъуэ Мухьэмэдрэ. Со-
вещанэр зытеухуа Iуэхухэр 
зэпкърахащ егъэджэныгъэмрэ 
щIэныгъэмкIэ министр Езауэ 
Анзор, узыншагъэр хъумэным-
кIэ министрым и къалэнхэр пIа-
лъэкIэ зыгъэзащIэ Къармэ 
 Марат, Шэрэдж муниципальнэ 
щIыналъэм и администрацэм и 
унафэщI Кульбаев Алан сымэ 
къэпсэлъащ. 

 Республикэм и Iэтащхьэм и 
псалъэм къыщыхигъэщащ дзэ 
Iуэху хэхам хэт зауэлIхэмрэ 
абыхэм я унагъуэхэмрэ зыщIа-
гъэкъуэныр унэтIыныгъэ нэхъы-
щхьэу дяпэкIи зэрыщытынур. 
«Президентыр щхьэхуэу тепсэ-

КъБР-м и Правительствэм и УнафэщI Мусуков Алий ири-
гъэкIуэкIащ Iуэхугъуэ зыбжанэм щыхэплъа зи чэзу зэIущIэ. 

КЪЭБЭРДЕЙ-Балъкъэрым и цIыху щхьэхуэхэм лъапсэ щаухуэн 
щIыр пщIэншэу иратыным теухуа хабзэм и проектым зэхъуэ-
кIыныгъэ гуэрхэр игъуэтащ. 

- Проектыр КъБР-м и Правительствэм игъэхьэзыращ «Къэра-
лым и дзэм хэтхэм, УФ-м IэщэкIэ ЗэщIэузэда и Къарухэм езыхэр 
хуейуэ зэгурыIуэныгъэкIэ (контракткIэ) хыхьахэм, УФ-м и Лъэпкъ 
гвардием  къулыкъу щызы щIэхэмрэ абы хэм я унагъуэ хэмрэ щхьэ-
хуэу ядэIэпыкъу ным теу хуауэ» 2023 гъэм мэкъуауэ гъуэм и 6-м 
Урысей Федерацэм и Президентым Iэ зыщIидза Уна фэм и 174-нэ 
Iыхьэм къы зэрыщыгъэлъэ гъуам тету, - къигъэнэIуащ КъБР-м 
щIы, мылъку зэхущытыкIэхэмкIэ и министр  Тэхъу Аслъэн. 

Министрым игъэбелджы лащ республикэм и мылъкум щыщ 
псы убруупIэр бэджэнду тыным тещIыхьа проектри. Ар ягъэхьэзы-
ращ республикэм и мылъкур хъер къыпэкIуэу  къагъэсэбэпын па-
пщIэ. Бэ джэнду ятынущ Шэрэдж щIыналъэм щыщ Зэрэгъыж 
къуа жэм щыIэ, сом мелуан 32-рэ мин 793-рэ и уасэ убруупIэр. 

КъБР-м и «Псы къабзэ» щIыналъэ программэм зэ хъуэкIы-
ныгъэхэр хэлъхьэ нымкIэ проект игъэхьэзыращ  КъБР-м и Прави-
тельствэм. КъБР-м ухуэныгъэмрэ псэу пIэ-коммунальнэ хозяй-
ствэмкIэ и министрым и къалэнхэр зыгъэзащIэ Унэжокъуэ Асте-
мыр къызэрыхигъэщамкIэ, зэ хъуэкIыныгъэхэр ехьэлIащ феде-
ральнэ бюджетым къы хэкIыу УФ-м и щIыналъэхэм субсидие 
етыным и мардэхэм тетыным. КъБР-м 2022 гъэм Iуэхум хилъхьэ-
ну зыхунэмыса сом мелуан 7,8-р къигъэ сэбэпыжыну хуит хъуащ. 

КъБР-м бжыгъэр зи лъабжьэ зыужьыныгъэмкIэ и министрым и 
къалэнхэр зыгъэзащIэ Бозий Аскэр къытеувыIащ КъБР-м бжы-
гъэр зи лъабжьэ и экономикэм, къэ рал IуэхущIапIэхэм, социа-
льнэ IэнатIэхэм я зыужьыкIэм зэхъуэкIыныгъэхэр хэлъхьэ ным те-
ухуауэ Правительствэм и проектым. 

«Жылагъуэ зэгухьэныгъэ хэмрэ граждан институтхэм ядэлэ-
жьэнымкIэ щыIэ къэрал программэм тепсэлъыхьащ КъБР-м 
лъэпкъ Iуэхухэмрэ жылагъуэ проектхэмкIэ и министр КIурашын 
Анзор.

КъБР-м лэжьыгъэмрэ цIыху  хэм социальнэу ядэIэпыкъу нымкIэ и 
министр Асанов Алим  республикэм и цIыху щхьэхуэхэм къэралым 
яхуищIэфынум теухуа проектитI игъэбелджы лащ.

ГУГЪУЭТ Заремэ.

Лъапсэ щаухуэн щIыр
пщIэншэу зратынухэм къахохъуэ

КъалэныщIэхэр  
яубзыху

лъыхьащ ди щIалэхэм зэрыза-
щIэдгъакъуэ Iуэхур едгъэ-
фIэкIуэн, а лъэныкъуэмкIэ Iэма-
лыщIэхэр къэдгъуэтыным яужь 
дитын зэрыхуейм. Республикэм 
и унафэщIхэм зыщIы хуагъэзэн 
 хуей щхьэусыгъуэ къыкъуэкIмэ, 
икIэщIыпIэкIэ ап хуэдэ Iэмал 
етын хуейщ абыхэм». 

Кульбаев Алан къызэхуэсахэр 
щыгъуазэ ищIащ зыхуэныкъуэ-
хэр яхуишэу, дзэ Iуэху хэхам хэт-
хэм я деж зэрыщыIам. Респуб-
ликэм и Iэтащхьэм и унафэкIэ, 
куэд дэмыкIыу зауэлIхэр бжьы-
хьэмрэ щIымахуэмрэ зыхуэны-
къуэну хьэп шып хэр щызэхуэхьэ-
са маши нэшхуэхэр ягъэкIуэ-
нущ. 

Сабий IыгъыпIэхэм я Iуэху 
зыIутми щытепсэлъыхьащ зэIу-
щIэм. КIуэкIуэ Казбек Прав и-
тельствэм и пщэ дилъхьащ шко-
лым мыкIуа сабийхэр зэ кIуалIэ 
IуэхущIапIэхэм я лэжьэ кIэр 2024 
- 2027 гъэхэм зэрырагъэфIэкIуэ-
нум теухуа программэ икIэ-
щIыпIэкIэ ягъэхьэзы рыну, зе-
хьэн хуей сабий Iы гъы пIэхэр 
къыхатхыкIыну, муниципальнэ 
IуэхущIапIэхэм дэт хэнэ зы 
 объектми текIуэдэну ахъшэр 
 къабжу, дэфтэркIэ къагъэлъэ-
гъуэну. Ухуэныгъэ мыин дыдэхэр 
республикэм и мылъку кIэ илъэс 
къакIуэм щыщIэ дзауэ зэра-
хьэн щIадзэ хъунущ, програм-

мэщIэхэмрэ проек ты щIэхэмрэ 
къагъэщ хьэпэу.

Лъэпкъ проектхэр Къэбэрдей-
Балъкъэрым щагъэзэщIэн зэ-
ры щыщIадзэрэ сабий IыгъыпIэу 
55-рэ яухуакIэщ, цIыху 3500-рэ 
щIэхуэу. ЦIыхуу къахэхъуэм 
елъытауэ, а лэжьыгъэр дяпэкIи 
ирагъэфIэкIуэнущ. Сабий Iы-
гъыпIэхэм цIыху нэхъыбэ къра-
шалIэу хъун папщIэ, куэд щIауэ 
зэрамыхьа, зыхуей хуэ мыза 
ухуэ ныгъэхэр зэгъэпэ щыжын 
хуейщ, Президентым и жэрдэм-
кIэ курыт еджапIэхэмрэ кол-
леджхэмрэ зэIузэпэщ зэращIы-
жам ещхьу. 

ЦIыхухэр япэу зэкIуалIэ меди-
цинэ IуэхущIапIэхэр дяпэкIи 
IэмэпсымэщIэхэмкIэ къызэра-
гъэпэщынущ. «Узыншагъэр  хъу-
мэн» лъэпкъ проектым ипкъ ит-
кIэ, щIэуэ е зэрагъэпэщыжауэ 
объект 16 зыхуей хуагъэзащ, 
иджыри 17-м лэжьыгъэхэр що-
кIуэкI, илъэситI зытекIуэдэ-
нухэри яхэту - Налшык дэт по-
ликлиникэмрэ, Эльбрус жыла-
гъуэм, Куба, Кэнжэ, Октябрьскэ 
къуажэхэм дащIыхь амбула-
торэхэмрэ. 2025 гъэм амбула-
торэщIэхэр щаухуэнущ Белэ 
Речкэ, Жэмтхьэлэ, Къубэ-Тэбэ, 
Красносельскэ, Светловодскэ, 
Дей, Шэрэдж Ищхъэрэ къуа-
жэхэм. Узыншагъэмрэ егъэ-
джэныгъэмрэ трагъэкIуадэ 
ахъшэм хеубыдэ ахэр унэлъа-
щIэрэ иджырей IэмэпсымэкIэ 
къызэгъэпэщын зэрыхуейри. 

КъинэмыщIауэ, къызэхуэса-
хэр лъэпкъ проект псори гъэ-
зэщIа зэрыхъум тепсэлъыхьащ, 
псалъэм папщIэ, ущыпсэу мы-
хъужыну унэхэм цIыхухэр къы-
зэрыщIагъэIэпхъукIымрэ фэ тэр 
куэду зэхэт унэхэр зэрагъэ-
плъымрэ.

«Хэкум и ЛIыхъужьхэм я ва-
хтэ» урысейпсо хэкупсэ про-
ектымрэ «ЛIыхъужьхэм я 
блын» щIыналъэ щIалэгъуалэ 
хэкупсэ проектымрэ хэт щIа-
лэхэу мы махуэхэм Къэбэр-
дей-Балъкъэр Республикэм 
щыIэхэм яхуэзащ КъБР-м и 
 Iэтащхьэ КIуэкIуэ Казбек.

РЕСПУБЛИКЭ унафэщIым 
хьэщIэхэм фIыщIэ яхуищIащ 
ди щIалэгъуалэм зэрахуэзам, 
зэрепсэлъам папщIэ. «Хуабжьу 
фIыщIэ ин фхуэсщIыну сы-
хуейщ къыдэкIуэтей щIэблэр 
гъэсэным хэлъхьэныгъэ ин 
зэрыхуэфщIым папщIэ. Вгъэ-
защIэ къалэным мыхьэнэшхуэ 
иIэщ нобэ дунейм къыщыхъу 
Iуэху мыщхьэпэхэмрэ ягъэпIий-
уэ щIадза лъапIэныгъэ мы-
гурыIуэгъуэхэмрэ еплъытмэ. 
ЛъэпкъкIи динкIи къыпхуэщтэ-
нукъым апхуэдэ мыхъумыщIа-
гъэхэр. Урысей Армэм и 
дзэлIхэм жэуаплыныгъэ ин 
яхэлъу я къулыкъур щрахьэкI 
дзэ Iуэху хэхам. Сригушхуэу 
жысIэфынущ Къэбэрдей- 
Балъкъэр Республикэм щыщ 
щIалэхэри хахуагъэ яхэлъу я 
къалэным зэрыпэрытыр», - жи-
Iащ Iэтащхьэм. Абы и деж 
щызэхуэсахэр дакъикъэкIэ 
яхуэщыгъуащ зэпэщIэтыны-
гъэм зи щхьэр хэзылъхьахэм. 

Дзэ Iуэху хэхам хэтхэм я Iуэху 
еплъыкIэхэм, абыхэм жаIэж 
хъыбархэм псэкупсэ гъэсэны-
гъэм щIепIыкI къыдэкIуэтей 
щIэблэр. «Мыпхуэдэ Iуэхухэм 
щIалэгъуалэм я хэкум я пащхьэ 

щахь жэуаплыныгъэр егъэ-
быдэ, хэкупсэ зэхэщIыкIыр 
 къегъэуш, Хэкум хуэпэжу щы-
тын зэрыхуейр ягурегъа Iуэ», - 
жиIащ КIуэкIуэм. 

Запасым щыIэ офицерхэм я 
зэгухьэныгъэхэм я «Мегапир» 
лъэпкъ ассоциацэм и къудамэу 
КъБР-м щыIэм и тхьэмадэ 
 Атаев Жашарбек Iэтащхьэм 
иригъэцIыхуащ къеблэгъа, 
Уры сей Федерацэм и ЛIы-
хъужьхэр: полицэм и генерал-

майор, Дагъыстэн Республи-
кэм и МВД-м и милицэ отрядым 
и командир Баачилов Магомед, 
Кавказ Ищхъэрэм щекIуэкIа 
 зауэ зэпэщIэтыныгъэхэм хэта 
Воронин Сергей, танкист цIэ-
рыIуэ, офицер, Кавказ Ищхъэ-
рэм щекIуэкIа зауэ зэпэщIэ-
тыныгъэхэм хэта Касков Олег, 
полковник, Урысей и ФСБ-м и 
пограничнэ училищэу Голицын 
дэтым и кафедрэм и унафэщI 
Кокшин Руслан, полковник, ар-

тиллерист лъэрызехьэ Коро-
льков Аркадий, Москва дзэ ок-
ругым и артиллериемрэ ра-
кетэдзэмрэ я командующэм и 
къуэдзэ, полицэм и подпол-
ковник Костоев Абубакр, дзэ 
кхъухьлъатэзехуэ, урысей 
цIыхухэмрэ хамэ къэрал къу-
лыкъущIэхэмрэ Кабул къизы-
шыжауэ щыта Копыркин Ана-
толий, полковник, дзэ тIас-
хъэщIэх цIэрыIуэ Куков Вале-
рий, полицэм и полковник 
Загидов Загид, полковник, 
 кхъухьлъатэзехуэ-испытатель 
Осыковый Николай, полко-
вник, кхъухьлъатэзехуэ-снай-
пер, Афганистаным, Кавказ 
Ищхъэрэм щекIуэкIа зауэ 
зэпэщIэтыныгъэхэм хэта, дзэ 
ордени 8-м я кавалер Родобо-
льский Игорь, полковник, Кав-
каз Ищхъэрэм щекIуэкIа зауэ 
зэпэщIэтыныгъэхэм хэта Чагин 
Алексей сымэ.

Мы Iуэхум Урысей Федера-
цэм (Совет Союзым) и ЛIы-
хъужьу цIыху 12 хэтщ, ахэр дзэ 
Iуэху хэхам лIыхъужьыгъэ щы-
зезыхьахэрщ, «Хэкум и хъу-
макIуэ» фондым и республикэ 
къудамэм, щIалэгъуалэ, вете-
ран жылагъуэ зэгухьэныгъэ-
хэм хэтхэрщ. 

ЗауэлIхэр ирагъэкIуэкI лэ-
жьы гъэхэм тепсэлъыхьащ. 
Рес публикэм щагъэкIуа ма-

хуищым къриубыдэу школ куэ-
дым щыIащ, еджакIуэхэм яхуэ-
защ. Апхуэдэу Налшык къалэ 
дэт курыт еджапIэ №33-м «Хэ-
кум и ЛIыхъужьхэм я вахтэ» 
 зэ IущIэр щрагъэкIуэкIащ икIи 
 «ЛIыхъужьхэм я блын» къы-
щызэ Iуахащ, ЕгъэджакIуэм и 
фэ еплъым рэ КъБР-м и япэ Пре-
зиденту щыта КIуэкIуэ Валерэ и 
фэеплъ сынымрэ удз гъэгъахэр 
тралъхьащ. 

Къалэхэмрэ къуажэхэмрэ 
зэхэту къапщтэмэ, мы Iуэхум 
ныбжьыщIэ 6000 къыхашэну я 
мурадщ. Школи 8-м еджапIэм 
щеджауэ е щылэжьауэ Хэку за-
уэшхуэхэм хэтахэм я сурэтхэр 
зыфIэлъ дапхъэхэр къыщызэ-
Iуа хынущ. 

Фигу къэдгъэкIыжынщи, Уры-
сейм и лIыхъужьхэм я сурэт 
зыфIэлъ апхуэдэ дапхъэ Къэ-
бэр дей-Балъкъэр къэрал мэ къу -
мэш университетым къы щы зэ-
IуахакIэщ. 

Абы ехьэлIа проектхэр ягъэза-
щIэ Урысейм и ЛIыхъужьхэм я 
ассоциацэм, Кавказ Ищхъэрэм 
и еджапIэ нэхъыщхьэхэм щIэс 
студентхэм я зэгухьэныгъэм, 
КъБР-м ЩIалэгъуалэ Iуэхухэм-
кIэ и министерствэр и дэIэпы-
къуэгъуу Запасым щыIэ офи-
церхэм я зэгухьэныгъэхэм я 
«Мегапир» лъэпкъ ассоциа -
цэм.

ЛIыхъужьхэм  яхуозэ
КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ



 



Анэдэлъхубзэр дяпэкIи
щыIэну дыхуеймэ

Налшык гъэшхэкIхэр къыщыщIагъэкI 
и комбинатыр нэхъыфIхэм хабжэ

Зэхыхьэхэр Абхъаз, адыгэ
газетхэм я зэпыщIэныгъэ

Лъэпкъ зэгурыIуэныгъэрщ 
псоми я лъабжьэр

Сабийр щхьэгъубжэм къыдэхуащ

Кавказ Ищхъэрэм и щIына-
лъэ хэм шэм елэжь я IуэхущIа-
пIэхэм ящыщу плIыр хабжащ 
къэ ралым щынэхъыфIищэ м. 
Апхуэдэ хъыбар иджы б лагъэ 
зэбграгъэхащ гъэш хэкI хэр 
ща щэхэр къэп щы тэным кIэ 
цент рым и IэщIагъэлIхэм. 

КЪЭПЩЫТЭНЫГЪЭХЭМ къы-
зэ ры щыгъэлъэгъуамкIэ, Нал-

Къэбэрдей-Балъкъэр къэрал университетым Налшык къалэр 
илъэс 300 щрикъунум ирихьэлIэу иригъэкIуэкIа дунейпсо 
щIэныгъэ-практикэ конференцым хэтыну ди республикэм 
къэкIуа, «Апсны» газетым и редактор нэхъыщхьэ, Абхъаз 
къэрал университетым Абхъаз-адыгэ филологиемкIэ и цент-
рым и унафэщI Анкваб Ахрэрэ аспиранткэ Бейя Асматрэ 
«Адыгэ псалъэ» газетым и хьэщIэщми къеблэгъащ икIи ди газе-
тыр зрагъэцIыхуащ, Абхъазым анэдэлъхубзэкIэ къыщыдэкI га-
зетым и Iуэхур зэрыдэкIым Ахрэ къытхутепсэлъыхьащ. 

«АДЫГЭ ПСАЛЪЭ» газетым и редактор нэхъыщхьэ Жыласэ 
 Заурбэчрэ Анкваб Ахрэрэ и гугъу ящIащ лъэпкъыбзэкIэ къыдэкI 
 газетхэм мыхьэнэшхуэ зэраIэм, анэдэлъхубзэр хъумэным, зегъэу-
жьыным къыдэкIыгъуэхэм хуащI хэлъхьэныгъэм, лъэпкъ журна-
листикэм и Iуэху зыIутым, нэгъуэщIхэми. 

Къапщтэмэ, адыгэ, абхъаз газетхэр зэныбжьщ, куэд ямызэхуа-
куу, «Апсны»-м и илъэсищэр 2019 гъэм игъэлъэпIащ, «Адыгэ пса-
лъэр» 2024 гъэм илъэси 100 ирокъу. Ижь-ижьыж лъандэрэ зэпха-
уэ, зэкъуэшу къалъытэу къызэдекIуэкI лъэпкъхэм я зэхуаку дэлъ 
зэпыщIэныгъэм хуэдэу газетхэри зэныбжьэгъун зэрыхуейр жаIащ 
хьэщIэхэмрэ бысымхэмрэ. Заурбэч къытхуеблэгъахэм яжриIащ 
«Адыгэ псалъэм» Абхъазыр и нэIэ зэрыщIэт зэпытыр, къыдэкIы-
гъуэ къэс «Ди къуэш республикэхэм» рубрикэм щIэту, Къэрэшей-
Шэрджэс, Адыгей щIыналъэхэм я гъусэу Апсными и хъыбархэр 
къызэрытеддзэр, абы щекIуэкI Iуэхухэм ди журналистхэр зэрыщы-
гъуазэр. Ахрэ жиIащ Адыгейм адыгеибзэкIэ къыщыдэкI «Адыгэ 
макъым» и унафэщIхэми зэрахуэзар, «Адыгэ псалъэм» и редак-
тор нэхъыщхьэри зригъэцIыхуну къыщIеблэгъар зэрызэдэлэ-
жьэну щIыкIэр зэтриублэну зэрыарар, абхъаз-адыгэ газетхэр 
зэпыщIауэ щытыныр зэрыфIэигъуэр. 

«Апсны» газетыр тхьэмахуэм зэ къыдэкIыу аращ, и бжыгъэкIэ 
600 хъууэ. Ахрэ къызэрыджиIамкIэ, езыми «Апсны-медиа» Iуэху-
щIапIэ яIэщ, урысыбзэкIэ къыдэкI «Республика Абхазия», «Апсны» 
абхъаз газетыр, «Апсны-пресс» медиа каналыр хиубыдэу, ап-
хуэдэуи радио, телевиденэхэр бзитIкIэ мэлажьэ. Я гугъуехьхэм я 
гугъу щищIым, къыхигъэщащ газетхэр цIыхухэм зэрыIэрагъэхьэ 
щIыкIэм куэд зэригъэтхьэусыхэр. 

Жыласэ Заурбэч жиIащ «Адыгэ псалъэр» тхьэмахуэм щэ 
тхылъымпIэм тету, тхуэ электроннэу къызэрыдэкIыр, абы нэмыщI 
езым и сайт зэриIэр, социальнэ сетхэм и напэкIуэцIхэр зэры щы-
лажьэр. «Дэри ди тиражыр куэдкъым, адыгэр дызэрыхъу бжы-
гъэм еплъытмэ, нэхъыбэм традзэну нэхъыфIт, ауэ дуней псор 
зыхуэкIуа интернетыр Iэрыхуэу къызэрыдгъэсэбэпым и фIыгъэкIэ 
«Адыгэ псалъэм» еджэхэр куэдкIэ зэрынэхъыбэр дощIэ. Фэри 
фызэрыщыгъуазэщи, щIалэгъуалэм я дежкIэ нэхъ тын шыр ара-
щи, ар къагъэсэбэп, хамэ къэралхэм щикъухьа адыгэхэм я дежкIи 
электроннэр IэмалыфIщ» - къыхигъэщащ редактор нэхъыщхьэм. 

Лъэпкъым, хэкум ятеухуауэ диIэ гуныкъуэгъуэхэр зыуэ къыщIэ-
кIынщ. Ахрэ зэрыжиIамкIэ, иджыпсту къуажэхэм къыдэкIыурэ 
 къалэхэм къэIэпхъуэр куэдщ. «Абы фIым ущигъэгугъкъым, сыт 
щхьэкIэ жыпIэмэ, анэдэлъхубзэр, хабзэр, щэнхабзэр хъума щы-
хъур жылэхэращ. Къапщтэмэ, Очамчырэ къедза абхъаз жылэхэр 
22-рэ мэхъу, а районым еджакIуэу исыр 1200-рэщ, Сыхъум и зы 
школым апхуэдиз щоджэ. Ди жагъуэ зэрыхъущи, иджыпсту курыт 
школхэр къэзыуххэр хуиту абхъазыбзэм ирипсэлъэфыркъым», - 
жиIащ ди хьэщIэм. 

Редакторхэр тепсэлъыхьащ лъэпкъ журналистикэм щIалэ-
гъуалэр зэрыхуегъэджапхъэми. Абхъаз къэрал университетми 
Къэбэрдей-Балъкъэр къэрал университетми журналистикэмкIэ 
къудамэхэр яIэщ, ауэ зэкIэ абы къыщIэкIхэм щыщ республикэ 
журналистикэм уэру къыхыхьэу пхужыIэнукъым. 

Заурбэч хьэщIэхэм яригъэлъэгъуащ «Адыгэ псалъэм» и пэшхэр, 
щылажьэхэр яригъэцIыхуащ, апхуэдэуи редактор нэхъыщхьэхэм я 
телефонхэр, электрон пощтхэр зэIэпахащ, дяпэкIэ нэхъ гъунэгъуу 
зэдэлэжьэну зэраухылIэри.

НЭЩIЭПЫДЖЭ  Замирэ. 
Сурэтым: Бейя Асматрэ Анкваб Ахрэрэ.

Къэбэрдей-Балъкъэр къэрал университетым 
Iуащхьэмахуэ лъапэ щиIэ егъэджэныгъэ-щIэны-
гъэ центрым Налшык къалэр къызэрызэрагъэ-
пэщрэ илъэс 300 зэрырикъум теухуа щIэныгъэ-
практикэ конференц щригъэкIуэкIащ. «Кавказ 
Ищхъэрэм хыхьэ къалэр социально-экономикэ 
зыужьыныгъэмрэ щэнхабзэ зэмылIэужьыгъуэ-
хэмрэ я щIыгущ» конференцым я гупсысэхэм-
кIэ, лэжьыгъэхэмкIэ, еплъыкIэхэмкIэ щызэдэ-
гуэшэну КъБР-м и щIыпIэ нэхъ дахэм къы-
щызэхуэсащ щIэныгъэлI, егъэджакIуэ, студенти 
100-м щIигъу, щIэныгъэ-къэхутакIуэ институтхэм 
я лэжьакIуэхэр, къулыкъущIапIэхэм, экономикэ 
IэнатIэ пэрытхэм ящыщ лIыкIуэхэр. Апхуэдэу 
зэхуэсым хэтащ Тыркум, Узбекистаным, Осетие 
Ипщэм, Абхъазым, Белоруссием къикIахэри.

КЪЫЗЭХУЭСАХЭМ КъБКъУ-м и ректорым къыб-
гъэ дэкIыу фIэхъус псалъэкIэ захуигъэзащ универ-
ситетым и проректор Лесев Вадим:

- Хуабжьу си гуапэщ къэрали 10-мрэ Урысейм и 
щIы налъэ зэпэщхьэхуэхэмрэ къикIа щIэныгъэлIхэр 
ди лъахэм къызэрыщызэхуэсар. Ар зи фIыгъэр 
зэIу щIэм и купщIэращ. Къэрал, лъэпкъ зэмы лIэу-
жьыгъуэхэм къахэкIахэм я зэхуаку зэгурыIуэныгъэ 
щыдэлъынур мыпхуэдэу зэхыхьэурэ зэпсалъэ мэщ, 
зэрыцIыхумэщ. Пэжым и купщIэр къыщыб гъуэ-
тынури а зэпсэлъэныгъэхэрщ, - жиIащ Лесевым. 

КъэкIуа хьэщIэхэм ящыщу конференцым хэтхэм 
захуигъэзащ тхыдэдж, философ, педагогикэ щIэ-
ныгъэхэмкIэ доктор Грусман Владимир.

Зыхуагъэувыжа мурадхэмрэ къалэнхэмрэ, зэ-
хыхьэм щалэжьынухэм теухуауэ къэпсэлъащ 
 КъБКъУ-м и Социально-гуманитарнэ институтым и 
унафэщI Тэмазэ Муслъим:

«Мы конференцыр «История Отечества» фон-
дыр ди дэIэпыкъуэгъуу къызэдгъэпэщащ. Дэ ди 
мурадщ Кавказ Ищхъэрэм хиубыдэ къалэхэм я 
нобэрей щыIэкIэр зыхуэдэр, зыужьыкIэр къэтхутэ-
ну, абыкIэ Налшык къалэр щапхъэ тщIыуэ, Iуэхур 
зэпкърытхыну», - жиIащ Тэмазэм. 

Зэхуэсым и къызэгъэпэщакIуэ гупым и унафэщI, 
КъБКъУ-м ЭтнологиемкIэ, КъБР-м ис лъэпкъхэм я 

тхыдэмрэ журналистикэмкIэ и кафедрэм и доцент 
Журт Анжелэ къызэрыджиIамкIэ, конференцым и 
щIэныгъэ программэр хуабжьу убгъуат, абы хы-
хьэрт Кавказ Ищхъэрэм щыщ къалэхэм я тхыдэр, 
археологие къэхутэныгъэхэр, антропологиер, эт-
нографиер, къалэхэм щIэныгъэ и лъэныкъуэкIэ 
ягъэзащIэ мыхьэнэр, бжыгъэхэр и лъабжьэу зэры-
заужьыр, «къалэ Iущ» иджырей технологие Iэмал 
гъэщIэгъуэнхэр къызэрыунэхуар, къабзагъэм, шы-
нагъуэншагъэм, тыншыгъуэм зэрыхуэщIар, зи 
илъэс 300-р зыгъэлъэпIэну Налшык и къежьапIэ 
хъуамрэ «Дзэ щIыхьым и къалэ» цIэ лъапIэр 
къыщыфIащам нэс зэрызиужьар, нэгъуэщI куэ          
-ди. 

КъаIэта Iуэхум мы зэманым мыхьэнэшхуэ зэри-
Iэм теухуауэ къэпсэлъащ тхыдэ щIэныгъэхэмкIэ 
кандидат, Дагъыстэн къэрал педагогикэ универси-
тетым тхыдэмкIэ и кафедрэм и доцент Султанбе-
ков Рабадан:

«НобэкIэ къапщтэмэ, къалэхэр жылагъуэм, 
цIыхубэм, щIыналъэм я социально-экономикэ, 
щIэ  ныгъэ зыужьыныгъэмкIэ Iэщэ ину жыпIэ хъу-
нущ. Къалэхэращ еджапIэ нэхъыщхьэхэр, щIэны-
гъэм, IэщIагъэм щыхагъахъуэ IуэхущIапIэхэр зыдэ-
тыр. ЦIыхухэр къуажэхэм къызэриIэпхъукIым щхьэ-
кIэ, къалэдэсхэм я бжыгъэм псынщIэу хохъуэ, къа-
лэ щэнхабзэ щхьэхуэ къоунэху, щэнхабзэ, лъэпкъ, 
еплъыкIэ зэмылIэужьыгъэхэр щызэжьэхоуэ. Нобэ 
дэ нэхъыбэу дызытепсэлъыхьри аращ, лъэпкъ зэ-
мылIэужьыгъуэхэм къахэкIахэм я зэхуаку зэху-
щытыкIэфI дэлъынымрэ щхьэж и хабзэм тетыжу 
зэгурыIуэнымрэщ». 

Налшык къызэрызэрагъэпэщрэ илъэс 300 
зэрырикъум траухуа «Кавказ Ищхъэрэм хыхьэ къа-
лэр социально-экономикэ зыужьыныгъэмрэ щэн-
хабзэ зэмылIэужьыгъуэхэмрэ я щIыгущ» конфе-
ренцым хэтахэм сертификатхэмрэ зи гугъу ящIахэр 
зэрыт сборникхэмрэ иратащ.

ХьэщIэхэр Iуащхьэмахуэ лъапэ къехыжа нэужь, 
конференцым щыжаIахэр щIагъэбыдэжу Налшык 
къалэм зыщаплъыхьащ, и тхыдэр, хабзэр, псэукIэр, 
зыужьыкIэр зрагъэлъагъуу. 

КЪЭБАРТ Мирэ. 

КъБР-м и прокурор Хабаров Николай пщэрылъ щищIауэ рес-
публикэ прокуратурэм зэхегъэкI сабий цIыкIур щхьэгъубжэм 
къыщIыдэхуам и щхьэусыгъуэр

ЗЭРАУБЗЫХУАМКIЭ, 2023 гъэм жэпуэгъуэм и 22-м Налшык къа-
лэм фэтэр куэду зэхэт и унэхэм ящыщ зым и 7-нэ къатым и щхьэ-
гъубжэм къыщыдэхури иукIащ сабий.

Республикэм и прокуратурэм зэхигъэкIынущ ар къызэрыхъуа 
щIыкIэр, балигъ мыхъуар гъэсэнымкIэ адэ-анэм я пщэ къыдэхуэ 
къалэныр зэрагъэзащIэри къилъытэнущ. 

УФ-м и Следственнэ комитетым и управленэу КъБР-м щыIэм 
Налшык къалэм щиIэ къудамэм къэпщытэныгъэ ирегъэкIуэкI, 
прокуратурэм абы и нэIэ тетщ. 

шык и гъэш комбинатым Кав-
каз Ищхъэрэм япэ увыпIэр 
щиIыгъщ, къэралым ар 44-
нэщ. 2022 гъэм комбинатыр 
елэжьащ шэуэ тонн мини 103,8-
м, нэгъабэ и иджы хуэдэ зэ-
маным щыIа бжыгъэхэм нэ-
хърэ ар процент 34,6-кIэ нэ-
хъыбэщ.

Пятигорск (Псыхуабэ) и гъэш 
комбинатыр 56-нэ увыпIэм 

щытщ. Нэгъабэ ар елэжьащ шэ 
тонн мин 80-м, ар процент 13,8-
кIэ нэхъ мащIэщ 2021 гъэм 
щыIа бжыгъэхэм нэхърэ. 

Ставрополь къалэм и апхуэдэ 
комбинатым къэралым 67-нэ 
увыпIэр щиубыдащ - 2022 гъэм 
шэуэ зэлэжьар тонн мин 68-рэ 
мэхъу, 202I гъэм щыIа бжы-
гъэхэм нэхърэ ар проценти 
2,27-кIэ нэхъ мащIэщ.

Ставрополь крайм и Ипатовэ 
къалэм и «Сыродел»-м 76-нэ 
увыпIэр къылъысащ. Нэгъабэ а 
IуэхущIапIэр шэуэ тонн мини 
62-м елэжьащ, 202I гъэм 
хузэфIэкIам хуэдиз дыдэм. 

ГъэшхэкI щапIэхэр къэпщы-
тэ нымкIэ центрым къызэритам-
кIэ, Урысей Федерацэм шэм 
елэжь и IуэхущIапIэ нэхъыфIи 
100-р шэуэ тонн мелуан 15,3-м 
елэжьащ 2022 гъэм, а бжыгъэр 
тонн мин 938-кIэ нэхъыбэщ 
2021гъэм нэхърэ.

ХЬЭЩЫКЪУЕЙ Олег.

Псэущхьэхэр

Псалъэзэблэдз
Насыпым цIыху

зэхэгъэж ищIыркъым

Зыгъэхьэзырар ЩХЬЭЩЭМЫЩI Изэщ

Бланэ
ГушыIэ

ЖыIэгъуэхэр

НЫСАЩIЭЗЭГУЭГЪЭП

Псоми 
къежьапIэ 

яIэщ

Тхыгъэ 
кIэщIхэр

Дунейр хуитщ, жьантIэмкIэ 
уемыкъумэ.

Къулыкъуншэм нэхъыбэ 
елъагъу – къылъысыху.

ДэнэкIэ зыбгъазэми уи па-
щхьэм къиджэразэ зи хаб-
зэр улъыхъуэжмэ, уэздыгъэ 
нэхукIи бгъуэтыжыркъым.

Насыпым цIыху зэхэгъэж 
ищIыркъым.

Ухэдэ-ухэмыдэми, къыпхуи-
ухар къыплъос.

Зи щхьэ къэзыгъэпцIэжри 
пцIыупсщ.

БЕЙТЫГЪУЭН Сэфарбий.

Бланэр ди щIыпIэм щыпсэуа псэущхьэ нэхъ ин дыдэхэм ящыщщ 
– и инагъыр метри 3-м, и хьэлъагъыр килограмм 570-м ноблагъэ. 
И щхьэр пIащэщ, бжьакъуэ пIащIэ инрэ тхьэкIумэшхуэрэ тетщ. Ди 
зэманым бланэхэр щопсэу Урысейм и мэзышхуэхэм. Гупурэ къы-
щакIухь щыIэщ, ауэ щхьэ закъуэуи мащIэрэ уарихьэлIэркъым.

Бланэм и бжьакъуэхэр щIымахуэм тоху, гъэмахуэм къытокIэж. 
Абы и лыр IэфIщ, гурыхьщ, и фэр инщ, быдэщи, цIыхум къе-
гъэсэбэп, и бжьакъуэм хьэпшып зэмылIэужьыгъуэхэр къыха-
щIыкI.

Щхьэбаринэ Къасбот къуажэ 
псом я унафэщIт. Ауэ ар езым 
и унагъуэм щыпыпхэт. Абы и 
фызым бжьыпэр фIиубыда-
ти, бауапIэ къритыртэкъым. 
Иджы фызым и унафэкIэ уна-
гъуэр псэурт.

Къасбот и къуажэгъухэр а 
Iуэхум икъукIэ фIыуэ щыгъуа-
зэти, щIэх-щIэхыурэ къызып-
хагъэIукIырт: «Зи унагъуэм 
унафэ хуэзымыщIыжыф 
цIыхур къуажэ псом я Iэта-
щхьэу ягъэувауэ драгъэукI!» 
АпщIондэху лIыр бампIэм 
ихьырт. Къасбот и щхьэгъу-
сэм иужь дыдэу иджыри зэ 
епсэлъэжыну мурад ищIащ.

- Сэ сылIщ, ныбжькIи зы 
хьэнтхъупс шынакъкIи сынэ-
хъыжьщ. Ауэ щыхъукIэ, уна-
гъуэм унафэщIу исын хуейр 
сэращ. Унагъуэм унафэщIи-
тI ис зэрымыхъунур зыщумы-
гъэгъупщэ! Аращ къуажэ къэс, 
район къэс, область къэс зы 
унафэщI фIэкIа щIамыгъэув-
ри!

- Уэри зыщумыгъэгъуп-
щэ, тIасэ цIыкIуу сиIэ, а 
унафэщIхэм ящыщ дэт-
хэнэ зыми и пщэ дэлъ къалэ-
ныр щыхуземыхьэм деж 
зэрыщхьэпрагъэдзыр. Ар зы-
уэ. ЕтIуанэрауэ, уэ къуа жэ псо 
щыпхузехьэфкIэ, сэ ди уна-
гъуэ цIыкIу закъуэм и унафэ 
схуэмыщIыну щхьэ шэч къыте-
пхьэрэ?..

Абы иужькIэ Къасбот и IитIыр 
иIэтыпащ, ину хэщэтыкIри…

ДУДАР Хьэутий.

Щхьэрыуауэ мэзым щIэт щыхь 
шырыр дыгъужьхэм япэщIэхуэн-
кIэ зэрыхъунур ищIэрти, щакIуэм 
къиубыдри унэм къихьащ. Щыхь 
шырыр цIыкIут, иджыри къэс и 
анэм шэкIэ ипIат, нэгъуэщI зыри 
хуэшхыртэкъым. ЩакIуэм и му-
радт ар бжьэфкIэ жэмышэ ири-
гъафэурэ ипIыну. АрщхьэкIэ 
Iуэхур нэгъуэщIу хъуащ.

Пщыхьэщхьэм щакIуэм илъэ-
гъуащ я хьэбз лъхуагъащIэм 
щыхь шырыр щIэфу. Хьэр ма-
мыр дыдэу щылът, абы къе-
плъу. ЩакIуэм ар имыгъэщIа-
гъуэу къэнэнт? ИгъэщIэгъуащ, 
зэанэзэкъуэ зэхуэхъуахэм, ящы-
гуфIыкIа фIэкIа, я гугъу ищIа-
къым. 

Хьэбзым щыхь шырыр ипIащ 
мазэкIэ, Iус, мэкъу щабэ ишхыф 
хъуху.

Апхуэдэ гущIэгъу яхэлъамэ 
аратэкъэ, нэгъуэщIым я бын 
япIын дэнэ къэна, езыхэм къа-
лъхуахэр я бгъэм зэи щIэзымы-
гъэф, уеблэмэ хыфIэзыдзапэ 
анэ куэдым…

*   *   *
Зэманыжьым псэуа тхыдэтх-

хэм, тхакIуэхэм я Iэдакъэ-

Джэд гъэкъэбзар Iыхьэ-Iыхьэурэ 
зэпкърах, хьэкъущыкъу лам иралъхьэ, 
шыгъу трагъэщащэ, фIыуэ зэIащIэри 
и щхьэр тепIауэ щагъэт. АпщIондэху 
шыуаным ит тхъу къэплъам IупщIэ 
цIыкIуурэ бжьыныху халъхьэ, зэIа-
щIэурэ мафIэ цIыкIум тету ягъэлыб-
жьэ. Тхъуэплъ мэхъу щыжаIэм, шыб-
жий плъыжь сыр хьэжа хадзэри, зэIа-
щIэурэ зы дакъикъэ хуэдэкIэ ягъэлыб-
жьэ. Абы джэдыл шыуар халъхьэ, 
зэIа щIэурэ шащхьэ щIакIэ, и щхьэр 
трапIэри, хьэзыр хъуху ягъэбэкхъ, ма-
фIэ щабэм тету. Хьэзыр хъуа ерыс-
къым джэдгын траудэ, и щхьэр тра-
пIэжри, дакъикъэ зытхухкIэ щагъэт. 
ЗэрызэщIэлъу тепщэчым иралъхьэри, 
пщтыру яшх. ПIастэ, чыржын, мэжа-
джэ, хьэлIамэ, щIакхъуэ дашх. Къэу-
атщ, IэфIщ, гурыхьщ. Шатащхьэ 
щIакIари шыпсым ещхьу щIэтщ.

Халъхьэхэр (цIыхуитI Iыхьэ): 
джэдылу – г 500, тхъууэ – г 40, бжьы-
ныху укъэбзауэ – г 30, шащхьэу – г 
350-рэ, шыгъуу, шыбжийуэ, джэдгыну 
– узыхуейм хуэдиз.

КЪУБАТИЙ Борис.

Адыгэхэм яхэлъа хабзэщ. НысащIэм зы илъэскIэ унагъуэ Iуэху 
ирамыгъащIэу щытащ. А пIалъэр дэкIауэ нысащIэр япэу псыхьэ 
щашэм деж чысэ, бэлътоку, гъуджэ цIыкIу, мажьэ, нэгъуэщI 
хьэпшыпхэр кърагъащтэрти, здэкIуэм къыхуэзэ цIыхухэм ахэр 
ирырагъэтырт. Апхуэдэу щIащIыр япэу нысащIэр цIыхухэм ща-
хуэзэм деж «пэгун нэщIкIэ IущIащ» жрамыгъэIэн щхьэкIэт. 

Псы къихьу къыщыкIуэжкIэ, къыхуэзэхэм псыр фIракIуту ар-
гуэру псыхьэ ирагъэгъэзэжыну хуитт. Апхуэдэурэ, нысащIэр зэ-
гуагъэпу, и бэшэчагъыр къащIэну и псыр зыбжанэрэ щыфI-
ракIутыж щыIэт.

Хабзэр кIуэдыжащ XX лIэщIыгъуэм и 30-40 гъэхэм.

ЕкIуэкIыу: 5. … дзыгъуэкIэ 
лIыхъужьщ. 6. ПыIэ зыщхьэ-
рыгъ псори … . 7. Зы … шкIэщ, 
етIуанэм жэмщ. 10. … ще-
сам лъэужь щыIэщ. 11. Пща-
щэ  гъум теубгъуэн и … .13. На-
щэр мыхъунумэ, … мэхъу. 15. … 
нэхърэ еплъ нэхъ Iэзэщ. 16. Уи 
бын фIыуэ зылъагъум уи щхьи 
фIыуэ елъагъу. 19. ШыфIыр 
ныбжьэгъуфIым … . 20. … 
здэщымыIэм насыпи щыIэ-
къым.

Къехыу: 1. Зымышхыжын 
и мэкъумэш … . 2. Зым ищIэр 
щэхущи, … ящIэр нахуэщ. 3. 
Iей … фIы хъужыркъым. 4. … 
пцIанэ хъуркъым. 8. Уи … зэв-
мэ, дуней псор зэв къыпщещI. 
9. Псы Iуфэм Iусыр есыкIэкIэ … 
. 12. … и Iуданэ кIыхьщ. 14. Пса-

Шхыныгъуэхэр

Фэ  фщIэрэ?

ШатэпскIэ гъэбэкхъа джэдыщIэ

щIэкI хэм уащрохьэлIэ содом 
мыIэрысэхэм ятеухуа хъыбар-
хэм. А мыIэрысэхэр я теплъэкIэ 
икъукIэ дахэщ, уемыхъуэпсэн-
кIэ Iэмал имыIэу. Ауэ, гъэщIэ-
гъуэныракъэ, къыпыпчыну узэ-
ре Iусэу, ахэр Iугъуэрэ яжьэрэ 
 мэхъу. Угупсысэнумэ, мыбы 
хэлъщ узэгупсысын.

*   *   *
Прозэу тха усэр япэ дыдэу 

урыс литературэм къыхэзыгъэ-
хьар Тургенев Иванщ. Ар, да-
уи, щыгъуазэт а жанрым иту 
тха усэхэр франджы литера-
турэм зэриIэм. Псалъэм папщIэ, 
усакIуэ цIэрыIуэ Шарль Бодлер 
апхуэдэ тхылъ псо къыдигъэкIат. 
Абы фIищат «Прозэу тха поэмэ 
цIыкIухэр» жиIэу. А жанрыр 
иджы ди адыгэ литературэми 
къэсащ. Аращ - зыщIыпIэ къи-
мыкIауэ зыри щыIэу къыщIэкIы-
нукъым.

*   *   *
Нэщхъеягъуэ имылъагъуу къэ-

хъуа цIыхум куэд къыгурымы-
Iуауэ, зыхимыщIауэ къонэ. Ара-
гъэнщ педагог цIэрыIуэ Су-
хомлинский В. А. куэдрэ жиIэу 
щIыщытар цIыхур бгъэсэн па-
пщIэ, гуфIэгъуэм, нэщхъыфIа-
гъэм хуэдэ дыдэу, гуауэри зы-
хищIэу къэгъэхъун зэрыхуейр.

*   *   *
ТхакIуэм и лэжьыгъэр зэрыгу-

гъур къигъэлъагъуэу мыпхуэдэу 
итхауэ щытащ Фицдже ральд 
Скотт: «ФIыуэ утхэныр – уи 
бэуэныр щыбгъэтауэ псы щIа-
гъым ущесыным ещхьщ».

КЪАГЪЫРМЭС Борис.

Щхьэ шэч 
къытепхьэрэ?

Жэпуэгъуэм и 
 21-м ди газетым тета 
 псалъэзэблэдзым и 

 жэуапхэр:

ЕкIуэкIыу: 1. Къэжэр. 3. 
Медан. 7. Уэм. 8. Щыкъу. 10. 
Нал. 11. Пщащэ. 16. ЩIэр. 
17. Хулъэ. 19. Дыху. 20. Йе-
мен. 21. Чэщей. 

Къехыу: 1. Къауц. 2. Жу-
мэ. 4. Данэ. 5. Нало. 6. Чы. 
8. Щащыху. 9. Къупщхьэ. 12. 
ПщIий. 13. Гурым. 14. Къу-
дащ. 15. Тхуей. 18. Лъэ. 

1 2 3 4

5 6

7 8 9 10

11

12 13 14

15 16

17 18

19 20

лъэ IэфIыр мэгъущIэри, пса-
лъэ … мэщIытэ. 17. Пэжым … 
ирещI. 18. Хьэндыркъуакъуэрэ 
… «сызыхэс псыр кууащэрэт» 
жеIэ.

Зэхэзылъхьар
БИЦУ Жаннэщ.

уэрам, 5, ебгъуанэ - епщIанэ къатхэр.

12+

Тыгъэ лъапIэ

Налшык дэт Къэрал концерт 
гъэ лъэ гъуапIэм къыщызэIуах-
ри, Кавказ Ищхъэрэ феде-
ральнэ щIы налъэм и тхакIуэхэм 
я зэхы хьэ махуищкIэ ди рес-
публикэм щекIуэкIащ. Урысейм 
и Тха кIуэ хэм я зэгухьэныгъэхэм 
я ассо ци ацэм (АСПИР) къы зэ-
ригъэ пэща Iуэхум кърагъэблэ-
гъат тха кIуэхэр, усакIуэхэр, зэ-
дзэ кIакIуэхэр. 

ЗЭХУЭСЫМ зыкъызэрыхуа-
гъазэ псалъэ кърагъэхьащ Уры-
сей Федерацэм щэнхабзэмкIэ и 
ми нистр Любимовэ Ольгэ, УФ-м 
бжыгъэр зи лъабжьэ зыужьыны-
гъэмкIэ, связымрэ хъыбарегъа-
щIэ IэнатIэхэмкIэ и министрым и 
къуэдзэ Шэрджэс Бэллэ, УФ-м и 
Президентым щэнхабзэм ехьэлIа 
IуэхухэмкIэ и чэнджэщэгъу Тол-
стой Владимир, Урысей тхылъ 
союзым и унафэщI Степашин 
Сергей сымэ. 

ФIэхъус псалъэкIэ зэIущIэр 
къы зэIуихащ КъБР-м щэнхаб-
зэмк Iэ и министрым и къуэдзэ 
Карчаевэ Iэминэ. 

- Ди гуапэщ мыпхуэдэ зэIущIэ 
дахэ Налшык зэрыщекIуэкIыр. 
Мы махуэхэм ди республикэм 
щы зэчэнджэщынущ, литературэ 
щIэныгъэм щыхагъэхъуэнущ 
тхакIуэ ныбжьыщIэ куэдым. Iуэ-
хур къызэзыгъэпэщахэм фIыщIэ 
яхуэфащэщ тхакIуэ ныбжьыщIэ 
зэчиифIэхэм я тхыгъэхэр дунейм 
къытехьэным зэрелэжьым теу-
хуауэ. Кавказ Ищхъэрэм иIэщ ду-
ней псом зи цIэр щыIуа тхакIуэ, 
уса кIуэ лъэщхэр: КIыщокъуэ 
Алим, Кулиев Къайсын, Гамзатов 
Расул, Къэшэж Иннэ, Зумакуловэ 
Танзиля, нэгъуэщIхэри. Абыхэм я 
тхыгъэхэр куэдым я щапхъэщ. Сэ 
къызолъытэ нобэ литературэм 
къалэм къыхуэзыщтэхэм фи 
пщэм жэуаплыныгъэшхуэ къыдэ-
хуэу. Мис а усакIуэшхуэхэм лите-
ратурэм халъхьа хъугъуэфIы-
гъуэм хэвгъэхъуэн хуейщ. 

Зэхыхьэр Iуэху дахэхэмкIэ гъэн-
щIауэ, щIэныгъэ куу хэлъу екIуэ-
кIыну, ехъулIэныгъэ фиIэну си 
 гуапэщ, - жиIащ абы. 

КъБР-м и федеральнэ инспек-
тор Васильченкэ Дмитрий къе-
джащ УФ-м и Президентым и 
пол номочнэ лIыкIуэу КИФЩI-м 
щыIэ Чайкэ Юрий тхакIуэхэм 
зэрызакъыхуигъазэ псалъэм: 

- Урысейм и ТхакIуэхэм я зэгу-
хьэ ныгъэхэм я ассоциацэм и 
проектышхуэр зи зэфIэкIыр хэзы-
гъахъуэ, литературэм и Iэмал нэ-
хъыбэ къэзыщIэну иужь ит тха-
кIуэ ныбжьыщIэхэм щIэгъэкъуэн 
яхуохъу. Иджырейми къызэ хуи-
шэсащ зэпеуэхэм бжьыпэ щы-
зыубыда тхакIуэхэр. Абыхэм я 
дежкIэ псалъэм и мыхьэнэр ин 
ды дэщ. 

Технологиехэм утыкур щаубы-
да ди зэманым литературэм хузэ-
фIокI щIэблэр зэрагъасэ Iэмал 
нэхъыфIхэм ящыщу къэнэну. Ли-

Сом мелуан 770-м щIигъу

Экономикэм пыщIа щIэпхъаджагъэхэм пэщIэт Iуэхухэр ира-
гъэкIуэкIыу Урысей ФСБ-м и управленэу КъБР-м щыIэм, 
 КъБР-м щыIэ МВД-м я лэжьакIуэхэм къызэпаудащ Мэзкуу къа-
лэм щыпсэум зэрихьэ щIэпхъаджагъэр. Ар ящыщщ хабзэнша-
гъэкIэ «мылъку пирамидэ» къызэзыгъэпэщахэм. 2021 гъэм 
гъэпцIагъэкIэ абы Къэбэрдей-Балъкъэрым щыпсэухэм яIэ-
щIихащ сом мелуан 700-м щIигъу.

КъБР-м и Налшык къалэ судым и унафэ къару зыгъуэтам ипкъ 
иткIэ, Шерстюк К. А. къуаншэу къалъытащ УФ-м и УК-м и 210-нэ 
сатьям и 2-нэ Iыхьэм, 159-нэ статьям и 4-нэ Iыхьэм, 174.1 статьям 
4-нэ Iыхьэм и «а», «б» пунктхэмкIэ икIи къызэрыгуэкI колонием 
щигъэкIуэну илъэситI тралъхьащ.

НаркотикхэкIхэр игъэкIыным пыщIат

КъБР-м щыIэ УФСБ-мрэ МВД-мрэ я лэжьакIуэхэм хабзэнша-
гъэкIэ наркотикхэкIхэр игъэкIыным пэщIэт Iуэхухэр ира-
гъэкIуэкIыу къызэпаудащ Шэджэм районым щыпсэу Нэгъуей 
А.Х. афиянхэкIхэр игъэкIыным пыщIауэ илэжь хабзэншагъэр. 

АР МЫ гъэм и щIышылэм яубыдащ икIи къыщащым къытрахащ 
наркотикхэкIхэу «метадон» грамм 26,57-рэ «мефедрон» грамми 
3,99-рэ. 

КъБР-м и Прохладнэ район судым и унафэ къару зыгъуэтам 
ипкъ иткIэ Нэгъуей А. Х. УФ-м и УК-м и 228-нэ сатьям и 2-нэ Iыхьэм 
ипкъ иткIэ къуаншэу къалъытэри ягъэтIысащ. Абы илъэси 4-рэ 
 мази 3-рэ тралъхьащ. 

Зыгъэхьэзырар УАРДЭ Жантинэщ.

Литературэм и хъуреягъым
тературэм къалэм къабзэкIэ лъэ-
бакъуэ хэзычэ ныбжьыщIэхэм 
сы нывохъуэхъу фи зэIущIэхэр 
щхьэпэу екIуэкIыну! ХьэщIагъэ-
кIэ сыт щыгъуи щапхъэ Къэбэр-
дей-Балъкъэрым щывгъэкIуэну 
махуэхэр гукъинэж ирехъу! 

Псалъэ ират АСПИР-м и 
 «ЩIыналъэхэр къызэщIэзыу-
быдэ твор ческэ лъэщапIэхэр» 
проектым и унафэщI Кривцовэ 
Алёнэ. 

- Зэхыхьэм и программэр щIэ-
щыгъуэщ. Къапщтэмэ, ди ассо-
циацэм и лэжьыгъэр зыхуэунэтIа 
Iуэхугъуэхэм ящыщ зыщ лъэпкъ 
щэнхабзэхэм зегъэужьыныр. 
Абы теухуауэ щытащ нэгъабэ ды-
зэлэжьа проектыр лъэпкъыбзэ-
хэм кIэ тхылъхэр къыдэгъэ кIы-
ныр. Мы гъэм дгъэлъэпIащ Гам-
затов Расул илъэс бжыгъэ дахэ 
зэрырикъуар. ЕтIанэгъэ худо-
гъэтIыгъуэ зэдзэкIынымкIэ зы 
проект щIагъуэ. Абы къыдэкIуэу 
Новиковэ Ольгэ лекцэхэм къе-
джэнущ художественнэ тхыгъэм 
зэрелэжь Iэмалхэм теухуауэ. 
Ещанэу къызэдгъэпэщыну Iуэху-
гъуэщ Тюрахинэ Екатеринэ зэхи-
гъэу ва литературэ джэгукIэ гъэ-
щIэгъуэныр. 

Мы гъэм зэхуэсым и програм-
мэм нэхъапэкIэ хэмытауэ къы-
хэд гъэхьащ телеграмм канал 
зэрагъэлажьэм теухуамрэ лите-
ра турэ хъуэрхэмрэ. Ди литерату-
рэ лъэщапIэхэм ящыщ зым къы-
щызэIутхащ «АСПИРин» теле-
грамм-каналыр. Абы щIэ джы-
кIакIуэ и куэдщ, - жиIащ Алёнэ. 

КъБР-м и ТхакIуэхэм я зэгухьэ-
ныгъэм и унафэщI Тхьэгъэзит 
Юрэ зэIущIэм теу хуауэ къыхи-
гъэщащ:

- Ди республикэм АСПИР-р 
къы  зэреблэгъар IуэхугъуэфI ды-
дэхэм ящыщщ. Ассоциацэр къы-
зэрыунэхуам гугъэ уегъэщI 
лъэпкъ куэд зыщыпсэу Урысейм 
и тхакIуэхэмрэ усакIуэхэмрэ я зэ-
фIэкIыр зэуIу хъуну. Къапщтэмэ, 
Кавказ Ищхъэрэм и тхакIуэхэм 
зыхэтщIэу щIэддзащ литературэ 
утыку дызэрыхуэныкъуэр. 

ЩIэрыщIэу къыщIэддзэу ды те-
лэжьэн хуейщ щIэблэр тхылъым 
дедгъэхьэхыным. Тхылъ еджэ, 
зэджам егупсыс, тепсэлъыхьыж 
щIэджыкIакIуэ дыхуейщ. 

КъБР-м и цIыхубэ усакIуэ Беп-
паев МутIалип АСПИР-м фIыщIэ 
хуищIащ илъэс кIуам Къаныкъуэ 
Заринэрэ Мусукаевэ Сакинатрэ я 
тхылъ щхьэхуэхэр къызэрыдагъэ-
кIам папщIэ. 

Налшык семинархэр щекIуэ-
кIащ прозэмкIэ, усыгъэмкIэ, зэ-
дзэ кIынымкIэ, телеграмм-канал 
къы зэIухынымкIэ, хъуэрыбзэмкIэ. 

ЗэдзэкIакIуэ, Урысейм и Тха-
кIуэ хэм я зэгухьэныгъэм лъэпкъ 
литературэхэмкIэ и советым и 
унафэщI, Грибоедов Александр, 
Маяковский Владимир сымэ я 
саугъэтхэм я лауреат Латынин 
Валерий жеIэ: 

- ФIыуэ слъагъу тхакIуэ, усакIуэ 
куэдым я щIыналъэм сыщыхьэ-
щIэну си гуапэщ. Зи тхыгъэкIэ 
сцIыху тхакIуэ зыбжанэм я юби-
лей Къэбэрдей-Балъкъэрым ща-
гъэлъэпIэну сыпэплъа пэтми, ди 
жагъуэ зэрыхъущи, абыхэм те-
ухуа хъыбар гуэри къэIуакъым. 
Сэ къызгуроIуэ, тхакIуэшхуэхэр 
гъэлъэпIэныр тIэкIу Iэпэдэгъэлэл 
щIэхъуар. Нобэ зэманыр гугъущ. 
Ауэ зыщыдгъэгъупщэнкIэ Iэмал 
иIэкъым литературэм и мы хьэ-
нэр. Абы цIыхур егъасэ – аращ 
псори къыщежьэр. 

Лъэпкъ литературэхэм я фIы-
пIэхэм кIэ дызэдэгуэшэн хуейщ, 
тхыгъэхэр зэддзэкIкIэрэ. Урысыб-
зэкIэ зэрадзэкI тхыгъэ нэхъыфI-
хэр нэгъуэщI къэралыбзэхэмкIи 
щызэрадзэкIыж щыIэщ, ягу 
дыхьэу. Къэбэрдей-Балъкъэ рым 
тхакIуэ зэчиифIэхэр иIэщ. Ауэ 
щыхъукIи, иужьрей илъэс щэ-
щIым къриубыдэу ахэр Урысейм 
щIагъуэу щамыцIыхуж  хъуащ. 
Художественнэ тхылъхэр къыдэ-
гъэкIыным къэралыр щIагъуэу 
зэрыпымылъыжым и зэ ранщ ар. 
Iуэхур хуэкIуащ щхьэж зыхуейр 
щыхуейм, зэрыхуейм хуэдэу къы-
дигъэкIыным - мылъку зиIэ дэт-
хэнэми уней тхъылъ тедзапIэхэм 
я лэжьыгъэр къыщыдигъэкIы-
фынущ. АрщхьэкIэ, ап хуэдэ Iэ-
малкIэ дунейм къы техьэ тхы-
гъэхэм псэ зыхэту къахэкIыр ма-
щIэщ. 

Урысейм и ТхакIуэхэм я зэгу-
хьэныгъэм, ТхакIуэхэм я зэгу-
хьэныгъэхэм я ассоциацэм нобэ 
гулъытэшхуэ хуещI лъэпкъ лите-
ратурэхэр зэдзэкIыным. Ар 
щхьэпэнущ, тхыгъэ нэхъыфIхэр 
къэралым къыщацIыхуу хъунущ, 
- жиIащ Латыниным. 

 КъБР-м и радиом и унафэщI, 
зэдзэкIакIуэ Мэремкъул Ларисэ 
фIыщIэ хуищIащ литерату рэр 
къэгъэщIэрэщIэным, зэдзэ кIы-
ным, утыку къэщIыжыным елэжь 
ассоциацэм. 

- КъБР-м и ТхакIуэхэм я зэ-
гухьэныгъэм, «Литературная Ка-
бардино-Балкария» журналым я 
деж къыщызэIутхауэ мэлажьэ 
зэдзэкIакIуэхэм я ассоциацэ. Мы 
зэIущIэм дыщогугъ сэбэп къыт-
хуэхъун Iэмал щIэщыгъуэхэм я 
щапхъэхэмкIэ. Зыр адрейм де-
джэнщ, дызэрыщIэнщ, дызэ дэ-
лэжьэнщ! - жиIащ абы. 

Лермонтов Михаил и цIэкIэ 
щыIэ урысей комитетым къыб-
гъэдэкIыу Латыниным Кулиев 
Къайсын и медаль иритащ «Мин-
ги Тау» журналым и редактор нэ-
хъыщхьэ Додуев Аскэр. 

Республикэм махуэ зыбжанэкIэ 
щекIуэкIащ художественнэ пса-
лъэм и пщIэр къэзыIэт, литера-
турэм и дуней къулейм къыхэзы-
гъахъуэ семинар купщIафIэхэр. 

ГУГЪУЭТ Заремэ,
Сурэтыр

Къарей Элинэ трихащ.

«1100 гравюр» фIэщыгъэм щIэт гъэлъэгъуэныгъэм и етIуанэ 
Iыхьэр Налшык дэт Лъэпкъ музейм иджыблагъэ къыщызэ-
Iуахащ. Фигу къыдогъэкIыж абы и япэ Iыхьэр Ткаченкэ Андрей 
и цIэр зезыхьэ СурэтыщI гъуазджэхэмкIэ музейм тхьэмахуэ 
ипэ къызэрыщызэIуэхар, ауэ абы утыку къыщрахьахэр нэ-
гъуэщIщ. 

УФ-м и цIыхубэ, КъБР-м щIыхь зиIэ я сурэтыщI, республикэм и 
Къэрал саугъэтым и лауреат, ХудожествэхэмкIэ Урысей Академи-
ем и член-корреспондент, ЩIДАА-м и академик, Красноярск Кси-
лографиемкIэ щыIэ школым и къызэгъэпэщакIуэ икIи и унафэщI, 
профессор Пащты Герман утыку кърихьар езым и лэжьы-
гъэщIэхэм я закъуэкъым, атIэ и гъэсэн цIыкIухэм я IэдакъэщIэкI 
гъэщIэгъуэнхэми нэIуасэ дахуищIащ. 

Музейм и пэшхэм щыфIэдза сурэтхэр ХудожествэхэмкIэ Урысей 
академиер, Красноярск художествэмкIэ дэт къэрал институтым, 
Хворостовский Дмитрий и цIэр зэрихьэу Красноярск дэт гъуаз-
джэхэмкIэ институтым графикэм щыхуеджахэмрэ абы IэщIагъэ 
щызэзыгъэгъуэтахэмрэ я IэдакъэщIэкIщ. 

КъБР-м щэнхабзэмкIэ и министр Къумахуэ Мухьэдин къы-
щыпсалъэм Пащтым фIыщIэ хуищIу жиIащ:

-Тхыдэм къыхэнэну Iуэхугъуэ дахэм дыхэтщ нобэ. Ар дэ нэсу 
къыщыдгурыIуэнур зэман дэкIмэщ. Пащты Германрэ абы и гъэ-
сэн хэмрэ ди республикэм лэжьыгъэ 1100-рэ тыгъэ къыхуащIащи. 
А сурэт гупым Пащтым и цIэр фIэтщыныр къезэгъыу къысщохъу.

Министрым жиIащ ди республикэм ксилографием и музей ща-
щIыну игъуэу къызэрилъытэр. 

КъБР-м и Парламентым и комитетым и унафэщI Къумал Заур-
бэч депутатхэм къабгъэдэкIыу Пащтым фIыщIэ  хуищIащ. Абы 
жиIащ Пащтыми абы и гъэсэнхэми я IэдакъэщIэкIхэр музей нэ-
хъыфIхэмрэ цIыху щхьэхуэхэм я коллекцэхэмрэ зэрыщахъумэр.

- «Гравюрэ 1100-рэ» фIэщыгъэр дахэ къудейкъым, апхуэдиз 
лэжьыгъэ сурэтыщIым ди республикэм тыгъэ хуищIащ, -жиIащ 
Къумалым.

Пащты Герман къызэхуэсахэм ягу къигъэкIыжащ мы гъэлъэ-
гъуэ ныгъэр СурэтыщIым и дунейпсо махуэм къызэрызэIуахар. А 
махуэм къалъхуащ сурэтыщI цIэрыIуэ Пикассо Пабло.

- Сэри си гъэсэнхэри дрогушхуэ ди IэдакъэщIэкIхэр КъБР-м 
 утыку къызэрыщитхьамкIэ. Мы лэжьыгъэхэр куэд зэрыхъум 
къыхэкIыу, музейм щIэбгъэзэгъэну тыншу щытакъым. КъБР-м и 
Правительствэм, КъБР-м ЩэнхабзэмкIэ и министерствэм ар 
къызыхуэтыншэу къызэрызэрагъэпэщамкIэ фIыщIэ яхузощI. Сэ 
сыхьэзырщ мыпхуэдиз дыдэ сурэтхэмкIэ иджыри сыфхуэупсэну, - 
жиIащ Пащтым.

ЩОМАХУЭ Залинэ.

Щэнхабзэ

УФСБ-м  къет


